
DAVLAT XARIDLARI TIZIMINI 
TAKOMILLASHTIRISH 
YO‘LLARI

Alimbayeva Sevara Alimbayevna
Mustaqil tadqiqotchi

Annotatsiуa: Maqolada Jahon amaliyoti ko‘rsatkichlari orqali davlat xaridlari borasidagi erishilgan natijalarni taqqoslagan 
holda O‘zbekistonda ham shu usullarni qo‘llab ko‘rish tavsiyalari keltirilgan.

Kalit so‘zlar: davlat xaridlari, xorijiy ko‘rsatkichlar, mamlakat iqtisodiyoti, baholash mezonlari.
Abstraсt: The article shows the results achieved in the field of public procurement based on the guidelines of the word 
economy and suggests recommendations for the the further use of these methods in Uzbekistan.

Keу words: government procurement, foreign indicators, country’s economy, evaluation critery.
Аннотация: В статье показаны результаты, достигнутые в сфере государственных закупок на основе руководств 
мировой экономики и предположены рекомендации по дальнейшему использованию этих методов в Узбекистане.

Ключевые слова: государственные закупки, зарубежные показатели, экономика страны, критерии оценок.

K I R I S H
Xorijiy mamlakatlarda davlat xaridlari tizimini boshqarishni baholash usullari va mezonlarini, davlat xarid-

larini amalga oshirishni takomillashtirish, yirik hajmdagi davlat xaridlarini o‘tkazish borasidagi olib boriladigan 
ochiq tanlov va tenderlarni o‘tkazish, xaridlarni amalga oshirishda samaradorlik bo‘yicha innovatsion vositalarni 
qo‘llashga oid tadqiqotlar o‘tkazilmoqda.

Shuningdek, xarid jarayonlarini, budjet va korporativ buyurtmalarni joylashtirish, xarid narxlarini taklif 
qilish, shartnomalarni tuzish, tovarlarni yetkazib berish, to‘lovlarni elektron o‘tqazish, tovar (ish, xizmat) yet-
kazib beruv chilarning davlat xaridlarini amalga oshiradigan elektron bozorni rivojlantirishning ustuvor yo‘nalish-
larida ilmiy izlanishlar olib borilmoqda. O‘zbekistonda davlat xaridlari sohasida amalga oshirilayotgan islohotlar 
davlat xaridlarining qamrovini kengaytirish, sohada ochiqlik va shaffoflikni ta’minlash, tizimni raqamlashtirish 
orqali inson omilini kamaytirish, korrupsion holatlarining oldini olish, tadbirkorlik subyektlarini keng jalb qilish 
orqali raqobat muhitini shakllantirish bilan bog‘liqdir. Davlat xaridlarining qamrovi yetarli darajada emasligi, 
davlat xaridlarida kichik biznes va xususiy tadbirkorlik subyektlari ishtirokining sustligi, davlat xaridlarida kamo-
matchilik nazoratining yetarli darajada emasligi muammosi saqlanib qolmoqda.

Ushbu vazifalarning samarali ijrosini ta’minlash maqsadida davlat xaridlari tizimini tartibga soluvchi me’-
yoriy hujjatlarni takomillashtirish, davlat xaridlarining ochiqligi va shaffofligini ta’minlanishi, davlat xaridlarida 
jamoatchilik nazoratini kuchaytirish va tizimni raqamlashtirish maqsadga muvoviq.

O‘zbekistonda budjet tizimini isloh qilish loyihasi faoliyatining asosiy yo‘nalishlaridan biri davlat xaridlari 
tizimini takomillashtirishda O‘zbekiston Respublikasi Hukumatiga komak berishdan iboratdir. Loyihaning ushbu 
yo‘nalishdagi faoliyati 2025-yilga qadar davlat xaridlari tizimini yanada rivojlantirish strategiyasi, O‘zbekiston 
Respublikasining 2021-yil 22-apreldagi O‘RQ-684-sonli “Davlat xaridlari to‘g‘risida”gi Qonuni hamda xaridlaning 
asosiy tartib-taomillariga doir qonunosti hujjatlari loyihalarini ishlab chiqishga, shuningdek, metodik material-
larni tayyorlashga qaratilgan. Davlat xaridlari yalpi ichki mahsulotning katta miqdorini 11% yoki jamlangan bud-
jetning uchdan bir qismini tashkil etadi hamda davlat budjeti ularning samaradirligiga bog‘liq. Shundan kelib 
chiqqan holda, O‘zbekiston Respublikasi Hukumati davlat xaridlari tizimini takomillashtirish masalalariga katta 
e’tibor qaratmoqda. O‘zbekiston Respublikasi Prezidentining 2021-yil 8-iyundagi PQ-5140-sonli “Ishchi kasblar 
bo‘yicha kadrlarni tayyorlash tizimini yanada takomillashtirish chora-tadbirlari to‘g‘risida”gi qarori va bir qator 
normativ-huquqiy hujjatlar qabul qilindi. Ularga muvofiq davlat xaridlari boyicha Hukumat komissiyasi tuzildi. 
Ushbu sohadagi normativ-huquqiy bazani yaxshilashga doir takliflarni ishlab chiqish ushbu komissiyaning vazi-
falari doirasiga kiradi.

SMamlakatimizda amal qilayotgan mе’yoriy hujjatlar davlat ehtiyojlarini ta’minlash uchun tovarlar (ishlar, 

xizmatlar) xaridini tartibga soladi. Ushbu qonunchilikda tovarlar (ishlar, xizmatlar) xaridi davlat va munitsipial 
ehtiyojlarini buyurtmachi tomonidan ta’minlash uchun yetkazib beruvchi aniqlangan vaqtdan boshlab, qonun-
chilikda belgilangan tartibda amalga oshiriladigan majburiyatlarni bajargunga qadar bosqichma-bosqich amalga 
oshiriladigan harakatlar majmui sifatida ta’riflanadi.

M A V Z U G A  O I D  A D A B I Y O T L A R  T A H L I L I
Budjet ijrosida g‘aznachilik tizimidan foydalanish, davlat xaridi mexanizmining xorijiy tajribalari I.Akperov, 

A.Konopleva, N.Ivanova, D.Makovnik, D.Bril, T.Saakyan, V.Revenko, N.Chmixov, A.Gulin, P.Skuridin, A.Selya-
metov, Sklyar kabi olimlarning ilmiy ishlari va maqolalarida o‘rganilgan.

 Davlat budjetini boshqarishda g‘aznachilik tizimidan foydalanish masalalari, g‘aznachilik organlarining 
vazifalari, g‘aznachilik sharoitida davlat xaridi, budjet tashkilotlarining moliyaviy-xo‘jalik faoliyatini davlat xaridi 
asosida nazorat qilish masalalari T.Malikov, N. Haydarov, D.Po‘latov, V.Kilberg, M.Ostonaqulov, U.Burxonov, 
T.Eshnazarovning monografiya, o‘quv qo‘llanma, ilmiy-uslubiy ishlari va ilmiy maqolalarida tadqiq etilgan. 

Davlat xaridlari – bu davlat ehtiyojlari uchun tovarlar va xizmatlarni davlat budjeti hisobiga to‘liq yoki qisman 
xarid qilish demakdir. Ularning muhimligi shundaki, davlat xaridlari davlat sektorini, shu jumladan, maktab, 
kasalxonalar va boshqa muassasalarni barcha zarur tovarlar, yuqori sifatli ishlar hamda xizmatlar bilan zarur 
miqdorda va maqbul narxlarda ta’minlaydi.

O‘zbekiston Respublikasining 2021-yil 22-apreldagi O‘RQ-684-son “Davlat xaridlari to‘g‘risida”gi Qonun-
ining qabul qilinishi budjet mablaglari sarflanishining samaradorligini va oshkoraligini oshirish, shuningdek, 
ko‘rsatilayotgan davlat xizmatlarining sifatini yaxshilash imkonini beradi.

Shuningdek, davlat xaridlari maqsadlar, prinsiplar va yondashuvlarning yagonaligiga, davlat xaridlari 
jarayoni barcha bosqichlarining yaxlitligi va o‘zaro aloqadorligiga hamda davlat xaridlari barcha subyektlarining 
hamkorligiga asoslanadi. Xalqaro standartlarga uyg‘un tarzda tovarlarning (ishlarning, xizmatlarning) standart-
lashtirilgan yagona milliy klassifikatorini joriy etishni takomillashtiradi.

 T A D Q I Q O T  M E T O D O L O G I YA S I
O‘zbekistonda davlat xaridlari tizimini metodologik jihatdan takomillashtirishga bag‘ishlangan taklif va tav-

siyalarni ishlab chiqishdan iboratdir va bularning vazifalari qatoriga: davlat xaridlarining metodologik jihatlari 
va uni tashkil etish tamoyillarini tahlil qilish, davlat xaridlarining amal qilish mexanizmi va usullarini tadqiq etish 
asosida uning takomillashtirilgan modelini ishlab chiqarish, davlat xaridlarini amalga oshirishda xorij tajribasini 
tahlil qilib undan mamlakatimiz uchun amalda foydalanish imkoniyatlarini aniqash kiradi. Shu bilan birga, davlat 
budjeti mablag‘lari doirasida amalga oshirilgan davlat xaridlarini tahlil qilish, rivojlantirish tendensiyalarini va 
muammolarini aniqlash, davlat xaridlari tizimida kichik biznes va xususiy tabdirkorlik subyektlarini jalb qilishni 
ustuvor yo‘nalishlarini aniqlash va davlat xaridlarida zamonaviy axborot texnologilarini keng qo‘llash yo‘nalish-
larini ishlab chiqish ko‘zda tutilgan.

T A H L I L  V A  N A T I J A L A R
O‘zbekiston Respublikasining “Davlat xaridlari to‘g‘risida”gi Qonuniga ko‘ra, davlat xaridi – tovarlarning 

(ishlar, xizmatlar) davlat buyurtmachilari tomonidan pullik asosda olinishidir. Ushbu Qonunda davlat xaridlarini 
amalga oshirish turlari, tartibi va mezonlari belgilangan bo‘lib, buyurtmachilar quyidagi talablar asosida davlat 
xaridlarini amalga oshiradilar.

Xarid turi Budjet buyurtmachilari 
uchun

Korporativ 
buyurtmachilar uchun Muddati

Elekrton dokon
tovar 2 500 gacha 25 000 gacha

48 soat
ish xizmati 50 gacha 100 gacha

Auktsion
tovar 6 000 gacha 25 000 gacha

5 kun
ish xizmati - -

Tanlov
tovar 6 000 gacha 25 000 gacha

10 kun
ish xizmati 6 000 gacha 25 000 gacha

Tender tovar
ish xizmati 6 000 dan yuqori 25 000 dan yuqori 30-45 kun

Yagona yetkazib beruvchidan tovar
ish xizmati chegaralanmagan chegaralanmagan -

Yuqoridagi talablardan kelib chiqqan holda, O‘zbekistonda ochiq, shaffof, xolis va mablag‘lardan foydala-
nishda oqilonalik, tejamkorlik va samaradorlikka e’tibor qaratilgan yangi tizim yaratilganligini guvohi bo‘lamiz.

Mamlakatimizda davlat xaridlari 22-aprel 2021-yildagi qabul qilingan O‘zbekiston Respublikasi “Davlat 
xaridlari to‘g‘risida”gi Qonuni va tegishli qonunosti mе’yoriy hujjatlatlar bilan tartibga solinib kelmoqda. Ushbu 
soha doimiy takomillashtirilib borishini talab etadigan soha ekanliginidan kelib chiqib, shuningdek, amaliyot-
dagi mavjud muammolarni bartaraf etish, davlat xaridlari sohasida ochiqlik va shaffoflikni taminlash maqsadida 
O‘zbekiston Respublikasi Prezidentining 2019-yil 13-avgustdagi “Xususiy mulkni himoya qilish va mulkdorlar 
huquqlarining kafolatlarini kuchaytirish, tadbirkorlik tashabbuslarini qo‘llab-quvvatlash borasidagi ishlarni tashkil 
qilish tizimini tubdan takomillashtirish bo‘yicha qo‘shimcha chora-tadbirlar, shuningdek, tadbirkorlik subyektlar-
ining moliyaviy resurslar va ishlab chiqarish infratuzilmasidan foydalanish imkoniyatlarini kengaytirish to‘g‘risi-
da”gi PF-5780-sonli Farmonida davlat xaridlari togrisidagi qonunning yangi taxriri ishlab chiqish belgilangan.

X U L O S A  V A  T A K L I F L A R
■ Davlat xaridlarini hududlar kesimida mahalliy ishlab chiqaruvchilardan amalga oshirish imkoniyatini 

yaratish maqsadida maxsus axborot portalidagi elektron do‘kon savdo maydonchasiga qo‘shimcha 
sahifa yaratish;

■ Davlat xaridlari jarayonlarida zamonaviy axborot texnologiyalarini keng joriy qilish orqali inson omili 
aralashuvini kamaytirish maqsadida tanlov tender savdolari elektron tarzda o‘tkazish; 

■ Davlat xaridlari jarayonlarida faoliyati tugatilgan, tugatilishi arafasida bo‘lgan yoki bankrot deb e’lon 
qilingan hamda uzoq muddatli qarzdorligi mavjud korxonalari ishtirok etishini cheklash orqali xaridlarni 
xolisligini taminlash maqsadida Moliya vazirligining dasturiy majmuasi, davlat xaridlari boyicha maxsus 
axborot portali va Soliq qo‘mitasining axborot tizimi o‘rtasida o‘zaro elektron malumot almashuvini 
yo‘lga qo‘yish;

■ Davlat xaridlari boyicha buyurtmalarni togri shakllantirish orqali sifatli xaridlarni amalga oshirilishini 
taminlash maqsadida davlat xaridlari sohasida foydalanilgan tovarlar ( ishlar, xizmatlar) boyicha milliy 
klassifikator yaratish maqsadga muvoviq.

Foydalanilgan adabiyotlar:
1. O‘zbekiston Respublikasining 2021-yil 22-apreldagi O‘RQ-684-sonli “Davlat xaridlari to‘g‘risida”gi Qonuni.
2. O‘zbekiston Respublikasi Prezidentining 2019-yil 13-avgustdagi “Xususiy mulkni himoya qilish va mulk-

dorlar huquqlarining kafolatlarini kuchaytirish, tadbirkorlik tashabbuslarini qo‘llab-quvvatlash borasidagi 
ishlarni tashkil qilish tizimini tubdan takomillashtirish bo‘yicha qo‘shimcha chora-tadbirlar, shuningdek, tad-
birkorlik subyektlarining moliyaviy resurslar va ishlab chiqarish infratuzilmasidan foydalanish imkoniyatla-
rini kengaytirish to‘g‘risida”gi PF-5780-sonli Farmoni. www.lex.uz milliy qonunchilik bazasi.

3. Трансформация системы государственных закупок в российской экономике: Автореф. дисс. док. экон. наук. – 
М.: 2009. – 56 с

4. Бордунова С.А. Право и экономика, 2009. – N 1.
5. https://cbu.uz/ru/arkhiv-kursov-valyut.
6.Гущин А.Ю. Определение эффективности и способы её оценки в системе государственного заказа // Фунда-

ментальные исследования. – 2012. – No 9–1. – С. 204–208; URL: http:// www.fundamental-research.ru/ru/article
7. Burxonov U., Atamuradov T. Davlat xaridi. –T. : “Fan va texnologiya”. 2012. –152b.
8. O‘zbekiston xalqaro islom akademiyasi va O‘zbekiston jurnalistika va ommaviy kom-munikatsiyalar universitetining 

hisobot ma’lumotlari.9. https://www.mf.uz/uz

